
GOUVÈNÈ CUOMO DEKLARE INONDASYON ETA IJANS 

 

Eta dijans pou Essex, Franklin, Herkimer, Jefferson, Lewis ak St. Lawrence; Sant Operasyon Eta Ijans 

pou kontinye kontwole inondasyon nan anwo Hudson ak Anwo Basen Rivyè Mohawk 

 

 

Gouvènè Andrew M. Cuomo te deklare yon eta dijans nan konte yo ki afekte pa inondasyon akoz de gwo 

lapli ki konbine avèk nèj kap fonn. Eta dijans lan kouvri Konte Essex, Franklin, Herkimer, Jefferson, Lewis 

ak St. Lawrence. 

 

“Yè swa, mwen te deklare yon Eta Dijans epi aktive Sant Operasyon Dijans Eta pou bay sipò ak delivre 

byen a kominote yo kap eksperimante inondasyon nan Mohawk Valley ak nan Nò Peyi a,” Gouvènè 

Cuomo te deklare. “Pandan ke inondasyon yo ap bese kounye a nan kèk zòn, Mwen ankouraje Nouyòkè 

yo ki nan konte ki afekte yo pou rete ansekirite, swiv konsèy sekouris ijans lokal yo epi veye sou zanmi ak 

vwazen yo.”  

 

Anba yon eta dijans, resous enpòtan yo nòmalman limite pou itilizasyon eta epi yo mobilize pou ede 

gouvènman lokal yo ak lwa ak règleman ki ka sinon anpeche repons rapid yo sispann. 

 

Gouvènè a te aktive Biwo Jesyon Ijans Eta New York (NYSOEM) bonè nan madi pou kontwole deprè 

move tan ki te bay inondasyon, gwo lapli, gwo van ak nèj. Inondasyon te rive nan anwo Hudson ak anwo 

rivyè basen Mohawk, sa te lakoz wout yo fèmen ak evakyasyon kèk nan zòn rezidansyèl yo.  

 

Sèvis Ijans ak Divizyon Homeland Sekirite Eta New York (DHSES) Komisyonè Jerome M. Hauer te deklare, 

“Rapidite nèj kap fonn ak akimilasyon nèj ki te makonnen avèk resan tanperati cho ak gwo van ak lapli te 

lakoz yon inondasyon modere a enpòtan nan anwo Hudson ak Mohawk Rivyè Basen Eta New York. Nou 

mande pou moun yo rete nan eta alèt, koute enstriksyon ijans epi kowopere ak otorite lokal yo lè sa 

nesesè.” 

 

Sant Operasyon Ijans Eta New York dirije pa reprezantan nan Divizyon Sèvis Ijans ak Homeland Sekirite, 

Depatman Konsèvasyon Anviwonman, Biwo Prevansyon ak Kontwòl Dife, Depatman Sante, Divizyon 

Militè ak Afè Naval, Komisyon Sèvis Piblik, Otorite Thruway Polis Eta, Depatman Transpòtasyon, Biwo 

Devlopman ak Sèvis Dezabilite ak pa reprezantan yo pou Kwa Wouj Ameriken ak Sèvis Meteyolojik 

Nasyonal. 

 

Eta te deplwaye sak sab ak 10,000 sak sab a konte Herkimer ak Oneida, ansanm ak bay 10,000 sak sab 

pou baraj Sid Edwards nan Konte St. Lawrence. De ekip rapid sovtaj dlo te kanpe ant Herkimer ak konte 

Montgomery e yo voye yon lòt nan Koridò Konte Warren e yo pare pou deplwaye si sa nesesè.  

 

Sekirite Piblik 

Divizyon Polis Eta te kontakte tout Kòmandan Twoup rejyonal yo pou garanti resous ak anpwaye y ap 

bezwen deja idantifye pou siklòn lan. Pèsonèl Jesyon Ijans Twoup la chwazi alavans pou mete pèsonèl 

nan Sant Operasyon Ijans konte a ki louvri. Pwosedi pou rapòte aksidan ki gen pou wè ak tan anplas pou 

dire tanpèt la. Tout machin a itilizasyon espesyal, bato ak ekipman te anplas pou deplwaman jan sa 

nesesè. Pa gen resous polis eta ki te anchaj nan moman sa a e tout apèl pou sèvis te satisfè.  

 

Aktif pre-pozisyone yo te voye nan lokasyon ki annaprè yo: 

 

Aktif dlo rapid te deplwaye pou Konte Herkimer nan lakou NYS DOT nan Soti 30 ak nan Konte Clinton, 

kanpe nan rezèv OGS nan Plattsburg. 

 

Biwo NYS Entèwoperab ak Rezèv Teknoloji Stratejik Kominikasyon Ijans (STR) machin # 4 te deplwaye 

nan soti 30 Thruway NYS avèk ekip sovtaj dlo rapid OFPC. Piston 1 ak STR #2 kanpe nan Rezèv Plattsburg. 

 

Spesyalis Pwoteksyon Dife Eta deplwaye nan Franklin, herkimer ak nan Sant Operasyon Dijans Konte 

Jefferson.  

 

Gouvènè Cuomo ankouraje moun yo nan zòn sa a pou swiv tout rekòmandasyon sekirite ki soti nan men 

otorite lokal yo epi li vle fè Nouyòkè yo sonje pou pran aksyon ki annaprè yo: 

• Kontwole Administrasyon Nasyonal Oseyanik ak Atmosferik (NOAA) oswa emisyon estasyon 

radyo ak televizyon lokal pou enfòmasyon. 

• Si ofisyèl lokal yo bay konsèy pou deplase, fè sa san pèdi tan. 

• Mete andedan kay ou tout sa ou genyen deyò oswa mare yo sere. Sa gen ladan mèb peyizaj, 

poubèl, ak lòt objè mobil. 

• Si gen tan, deplase atik enpòtan yo ak mèb yo pou mete yo nan etaj anlè nan kay la. 

Dekonekte aparèy menaje ki pa kapab deplase yo. PA manyen yo si ou mouye oswa si ou 

kanpe nan dlo. 

• Si yo di ou pou fèmen dlo, gaz oswa sèvis elektrik la anvan ou ale, fè sa. 

• Pwoteje kay ou: Fèmen tout pòt ak fenèt ak kle. 

 

Lè w ap vwayaje: 

• Asire ou gen ase gaz pou vwati ou. 

• Swiv wout yo rekòmande yo. PA fè touris. 

• Pandan w ap vwayaje a, swiv emisyon Radyo Metewolojik NOAA ak radyo lokal pou dènye 

enfòmasyon yo. 

• Siveye wout ki inonde, glisman teren, dlo ki pete oswa manman tiyo ki pete, fil elektrik ki lache 

oswa ki tonbe nan dlo, oswa pyebwa k ap tonbe oswa ki tonbe. 

• Siveye zòn kote rivyè oswa kouran dlo ka monte toudenkou ak inonde, tankou kote otowout la 

anpant, pon, ak zòn ki ba. 

• PA eseye kondi nan yon wout ki inonde. Vire tounen epi ale nan lòt direksyon an. 

• PA souzestime puisans destwiksyon dlo k ap deplase vit. De pye dlo inondasyon k ap deplase 

vit ap flote vwati ou. Dlo k ap vanse ak yon vitès de (2) mèt pa èdtan kapab voye jete vwati ki 

sou yon wout oswa sou yon pon. 

• Si ou nan yon vwati epi dlo kòmanse monte rapid bòkote ou, sòti nan vwati a san pèdi tan. 

 

Pou resevwa enfòmasyon sou ijans nan zòn ou, anrejistre pou resevwa alèt ak avi gratis sou sitwèb NY 

Alert: www.nyalert.gov  

